
Suġġett: Suq ġust għall-industrija 

L-industriji Ewropej huma affettwati minn sensiela ta' fatturi interni u esterni, kemm f'termini ta' 
regolamentazzjoni u kemm f'termini ta' kompetizzjoni. 

Biex tiżgura suq ġust għall-industrija u għall-konsumaturi, l-Unjoni għandha regoli stretti li l-iskop 
tagħhom hu li jimpedixxu lill-impriżi milli jabbużaw mill-pożizzjoni dominanti tagħhom fis-suq, li jista' 
jkollu effetti ħżiena fuq il-kummerċ u – allura – fuq il-konsumaturi tal-UE. 

Esternament, il-kapaċità żejda fil-livell globali u l-kompetizzjoni mill-produtturi extra-Ewropej – 
speċjalment dawk li jbigħu bi prezzijiet aktar baxxi mill-ispejjeż tal-produzzjoni – qed iqiegħdu pressjoni 
enormi fuq l-industriji Ewropej, minkejja miżuri ta' antidumping b'saħħithom f'ċerti setturi. 
Kompetizzjoni internazzjonali ġusta hija fundamentali biex l-impriżi jibqgħu kompetittivi. 

Biex l-UE tiżviluppa l-pożizzjoni tagħha fis-suq globali, u biex l-impriżi Ewropej jibqgħu kompetittivi u 
jintlaħaq l-objettiv komuni li l-industrija Ewropea tikkontribwixxi għal 20% tal-PDG tal-UE, hemm bżonn 
aktar inċentivi biex il-kumpaniji jkunu innovattivi, u biex l-għarfien espert tal-UE jissaħħaħ u jingħata 
appoġġ. 

B'risposta għal din l-isfida l-ġdida u biex tinżamm bażi industrijali b'saħħitha fl-Ewropa, napprezzaw 
jekk il-Kummissjoni twieġeb b'mod konkret għall-mistoqsijiet li ġejjin: 

1. Kif tiġġudika l-impatt li qed ikollha l-kompetizzjoni internazzjonali inġusta fuq is-suq intern 
Ewropew, meta titqies il-kompetizzjoni globali rappurtata mis-settur industrijali? 

2. Kif tiddefinixxi s-swieq rilevanti għall-valutazzjoni ta' fużjonijiet u akkwiżizzjonijiet? X'fatturi 
jitqiesu? 

3. Kemm hu komuni li l-Istati Membri jinnotifikawha bl-intenzjoni tagħhom li jagħtu għajnuna mill-
Istat lill-industrija sabiex iħarsu l-impjiegi u l-ħiliet industrijali, indipendentement jew bħala parti 
mir-rimedji għall-fużjonijiet? 

4. Ladarba taffronta l-kwistjoni każ b'każ, kif tista' tiżgura li d-deċiżjonijiet tagħha jilħqu bilanċ tajjeb 
bejn il-ħarsien tal-postijiet tax-xogħol u l-ħiliet industrijali – min-naħa l-waħda – u l-applikazzjoni 
tar-regoli tal-UE dwar il-kompetizzjoni, min-naħa l-oħra? X'għodod effettivi għandha biex tipproteġi 
lill-industrija tal-UE mill-prattiki espansjonistiċi aggressivi tar-rivali tagħha? 

